
NOTA DE PRENSA (8-5-09)
Luis Piedrahita, Gonzo e Lucía Etxebarría, entre os convidados da sexta edición do Festival de Cans
Entre as novidades do festival atópanse o “Disco Chimpín”, a “Can Parede” (non confundir con Parade) e a sección “Fillos de Cans”
Teté Delgado presentará o seu novo grupo de rockabilly “Teté y Los Ciclones” e Pancho Álvarez o seu último disco “Sólidos Galicianos”

Os principias directivos das televisións españolas visitarán Cans
O Festival de cans presentou este mediodía a súa sexta edición e deu a coñecer algunhas das caras coñecidas que pasarán polo festival entre as que estarán o monolguista e director de cine Luis Piedrahita, o xornalista Gonzo, a escritora Lucia Etxebarría, que presentará unha curta que partiu dun relato seu, ou o cantante de Def con dos, Cesar Strawberry,entre outros. Ademais destes convidados o festival tamén contará coa presencia de moitos outros actores galegos como Manuel Manquiña, Tete Delgado, que debutará co seu novo grupo, Celia Freijeiro ou María bouzas.

A presentación do festival tivo lugar no Bar Fortes de Cans onde se adiantou a programación desta edición que terá lugar do 20 ó 23 de maio. Na rolda de prensa estiveron presentes Raúl Francés, Alcalde do Porriño; Cecilia Babarro, Directora de Comunicación de Estrella Galicia; Carla Reyes, Xerente do Cluster do Audiovisual Galego, Camila Bossa, “Chimpín de Prata 09”; Silvino “Chimpín de Prata 09”; Alfonso Pato, director do festival e Maxi Adega, en representación da Asociación Cultural Arela.
Entre as novidades que aporta a edición deste ano, destaca a sección “Fillos de Cans” , onde directores que pasaron como curtametraxistas polo festival presentarán en exclusiva avances dos filmes nos que están traballando; as sesións de “Disco Chimpín”, nas que un dj, nesta ocasión DJ Lagartija, pinchará dende un chimpín;  “A rota da auga” un roteiro de sendeirismo que seguirá as presas, os ríos e muíños da parroquia de Cans; e a gravación real durante o festival das primeiras secuencias de “Última hora”, serie que emitirá TVG próximamente. 
Dentro da programación, tamén destaca a proxección do filme aínda sen estrenar en Galicia “La noche que dejó de llover” de Alfonso Zarauza, e as estreas musicais: a presentación mundial do grupo rockabilly “Teté y los Ciclones” liderado por Teté Delgado e a presentación do novo disco de Pancho Álvares “Sólidos Galicianos”. Na programación musical tamén se atopa Lamatumbá e un “cabeza de cartel” moi recoñecido, do que se están pechando os últimos detalles.
Venta de entradas

O día 13 de maio, a partir das 12.00h poñeranse a venta na web www.festivaldecans.com 150 entradas, que se venderán nun pack con camiseta a 14 €. O resto de entradas, poñeranse á venta o día 15 de maio as 21.00h na Igrexa de Cans a 6 €.

Este ano, tamén por primeira vez, Estrella Galicia colabora co festival establecendo unha relación que se espera que durará 3 anos. Cecilia Babarro, a Directora de Comunicación da empresa destacou que o Festival de Cans é xa un “proxecto consolidado” un “bó exemplo de iniciativa que pode aportar algo ó panorama cultural” e que valorou o fetito de que manteña a súa identidade e se “apego ó rural que o fai tan especial”. Raúl Francés, Alcalde do Porriño agradeceu o apoio de Estrella Galicia xa que é aprimeira vez que o festival firma un apoio “por máis dun ano”, o que “dalgunha maneira garantiza a continuidade do festival”.
Tamén quiso agradecer a tódolos patrocinadores a súa colaboración e pediu “bo tempo” para a celebración deste festival “que empezou como un chiste e que xa logrou o seu sitio dentro do circuito de festivais”. 
Este será o segundo ano que o Cluster do Audiovisual Galego colabore co Festival de Cans patrocinando o premio do público á mellor curtametraxe de ficción. Como novidade, o Cluster levará de visita a Cans ós directivos das canles de televisión máis importantes do estado, despois dunhas xornadas de pitching que se celebrarán nesas datas en Vigo.

Camila Bossa, que nesta edición recibirá o “chimpín de prata” que se entrega cada ano a unha persoa do audiovisual que colabora co festival afirmou que aínda que recibiu algúns premios durante a súa traxectoria, este é o que máis ilusión lle fai pola súa relación co festival dende a súa primeira edición. O outro “chimpín de prata”, o veciño de Cans Silvino que colabora cada ano na fabricación das pantallas de proxección, recordou o tempo no que viviu fóra e ninguén sabía onde estaba Cans para despois agradecer  que hoxe síntese orgulloso de que hoxe Cans “sone fóra” e de que cada vez “se coñeza máis, máis e máis”.
Pola súa parte, o representate da Asociación Cultural Arela do Porriño, Maxi Adegas quiso agradecer ós presen
tes a súa colaboración pero tamén os veciños de Cans e ós voluntarios que axudan na organización  “porque resulta moi fácil proxectar en salas peor non tanto en alpendres e galpóns”.

Para máis información  podedes contactar con Tamara Blanco no 692164469
